
Séanadh:  Tógaimíd an-aire taighde chun an t-eolas atá clóite anseo a fhíorú. Táimíd comh cinnte agus is féidir linn a bheith go bhfuil an t-eolas iniata cruinn agus fíor nuair a 
fhoilsíodh é. ‘Sé an sprioc atá again ná chun eolas tairbheach ginearálta a chur ar fáil do dhaoine Ní féidir le MFG-Meitheal Mhúscraí freagracht a ghlacadh má tharlaíonn aon 

dochar dá bharr. 

Chuaigh 60 daoine ón gceantar ar thuras go dtí Páirc Tuaithe Sráid an Mhuilinn 
ar an 18ú lá de Mheitheamh. Tá 500 acra sa pháirc agus tá sé suite 6 
chiliméadar aneas ó bhaile Shráid an Mhuilinn i mbunchnoic Shléibhte 
Bhograigh i nDúiche Ealla. 
Shroicheamar an t-ionad cuairteora sa pháirc timpeall ceathrú tar éis a haon. Ar 
an slí isteach cuireadh fáilte mhór romhainn agus bhí béile deas ullamh dúinn. 
Fuaireamar dinnéar le milseog agus tae nó caife le brioscaí. Nuair a bhí an béile 
thart insíodh dúinn faoi na rudaí éagsúla a bhí le déanamh sa pháirc. Bhí ceol ag 
seinm ag duine des na Diamond Sisters sa seomra mór in aice leis an slí isteach. 
Bhí siúlóidí deasa trí na gairdíní áille, agus bhí turas tríd an bpáirc ar na “buggies” a bhí páirceáilte réidh dúinn in aice 
an ionaid chuairteora. Chuaigh timpeall leath des na daoine ar an turas, d’fhan cuid acu san ionad cuairteora ag 
éisteach leis an gceol agus chuaigh roinnt daoine eile ar siúlóid tríd na gairdíní áille. 
Chuaigh mé ar an turas tríd an bpáirc ar an “buggy” agus thosaigh sé in aice leis an ionad cuairteora. Ar an slí suas an 
cnoc d’inis an treoraí dúinn faoi stair na páirce. Cheannaigh fear ó Bhántír é ag tús na seachtóidí agus ag an am san 
bhí 500 acra den thalaimh faoi mhóinteán. D’fhág sé mar sin é ar feadh cúig bliana agus thosaigh sé ag míntíriú ar an 
taobh thoir den pháirc le tochaltóir. Dhein sé cosáin, easanna, páirceanna agus 
d’iompaigh sé an áit ó thalamh fliuch bocht go páirc tuaithe fhásmhar. 
 Ar an gcéad chéim den thuras chonaiceamar páirceanna ina raibh fia ag iníor. 
Tá 700 fia ina gcónaí sa pháirc tuaithe. Bhí oisíní óga a rugadh trí seachtaine 
roimhe sin amuigh sa pháirc leis na fianna. Bhí sé go h-iontach é sin a fheiscint. 
D’inis an treoraí dúinn go mbíonn roinnt acu díolta gach bhliain agus tá liosta 
feithimh de thrí bliana dóibh. Chonaiceamar an pháirc ina raibh na carrianna ag 
iníor. Is ainmhithe móra láidre iad le beanna móra ar a gcinn. Sheas said do 
ghrianghraif go nádúrtha. Bhí an fear atá i bhfeighil na fianna ag baint sadhlais 
sa pháirc in aice linn agus d’inis an treoraí dúinn go n-itheann na fianna sadhlas sa chró i rith an Geimhridh ach bíonn 
na doirse ar oscailt mar codlaíonn na fianna amuigh sa pháirc. 
Ar an slí suas an pháirc ar an “buggy” bhí na radharcanna den tuath dochreidte. Bhí an treoraí ag insint dúinn faoi na 
radharcanna ar lá soiléir, má fhéachann tú ó dheas cíthfidh tú an ghrian ag taitneamh ar Chuan Chionn tSáile, má 
fhéacann tú soir feicfidh tú gach cuid de Dhúiche Ealla, má fhéachann tú ó thuaidh feicfidh tú Ciarraí Thuaidh agus 

má fhéachann tú siar feicfidh tú Corrán Tuathail agus leithinis an Daingin. 
Bhíomar ag dul níos airde agus níos airde agus stopamar cóngarach leis an 
mbarr in aice le portach. Bhí móin gearrtha anseo áit ina raibh an talamh ab 
fhearr sa pháirc tuaithe nuair a cheannaigh an t- úinéir é agus tá na cearta ag 
triúr fear móin a ghearradh sa phortach sin i gcónaí. Shroicheamar barr an 
chnoic, áit ina bhfuil tobar mianta. Is sruthán é lán d’uisce fíorghlan atá ag 
rith síos an cnoc. Bhíomar in ann deoch a thógaint uaidh mar bhí píobán 
beag ann ag treorú uisce in airde san aer. Níor ól mé uisce chomh deas leis 
riamh. Cé go raibh an Samhradh againn bhí an t-uisce chomh fuar le leac 
oighir. 

Thógamar bealach difriúil ag teacht thar nais agus chonaiceamar easanna, lochanna agus tuilleadh fianna. Bhí móinéar 
ann le níos mó ná céad cineáil de bhláthanna fiáine ann agus baintear é gach bliain le tarracóirí seanré . Chuamar thart 
ar chrannóg ansin. Bhí an chrannóg ann chun cosaint a thabhairt do fheirmeoirí agus d’ainmhithe sa mheánaois 
timpeall 1700 bliain ó shin. Bhí uisce timpeall uirthi agus tógadh í go 
traidisiúnta in uisce éadomhain cóngarach leis an gcladach. An chéad rud 
eile a chonaiceamar ná fulacht fia. Bhí bia cócaráilte sa fhulacht fia fadó 
agus bhí an ceann seo in aice le crannóg eile ach ní raibh uisce timpeall ar 
an gceann seo.  
An rud deireanach a chonaiceamar ná siúlóid stairiúil a bhí briste suas i dtrí 
cuid. Bhí dealbha� mionsonraithe de laochra Éireannacha le feiscint anseo. 
Bhí costas de níos mó ná 3000 euro ar gach dealbh agus tá tríocha cinn ar 
fad idir na trí siúlóid agus is uirlis oideachasúil iontach é do scoileanna.  
Thángamar thar nais go dtí an t-ionad cuairteora ansin nuair a bhí an turas 



timpeall na páirce críochnaithe. Bhaineamar an-taitneamh as an dturas agus cheapamar go léir go raibh sé ana 
shuimiúil mar d’fhoghlaimíomar alán faoin bpáirc ón treoraí a bhí linn, fear a bhí an-deas . Chuamar isteach san ionad 
agus bhí gach éinne ag baint taitnimh as an gceol iontach, bhí ár ngrúpa ag cuir leis freisin le hamhrán nó dhó.  Bhí 
gach éinne ar a suaimhneas mar bhíodar in ann pé rud a theastaigh uatha a dhéanamh ag aon am gur mhaith leo agus 
ag luas a bhí oiriúnach dóibh. Ag timpeall cúig a chlog bhí cupán tae agus scónaí ag gach éinne agus bhí siad tuillte 
againn. Nuair a bhí an tae ólta againn bhí sé in am dul abhaile. Dúirt gach éinne go raibh lá iontach acu agus mhol siad 
Páirc Tuaithe Sráid an Mhuilinn go mór. Fuair gach éinne buidéal d’uisce Beannaithe ó Thobar Naomh Eoin a bhí i 
ngar don pháirc. Lá iontach a bhí ann agus táimid go léir ag súil leis an gcéad turas eile i mí Lúnasa.        

